
Annotatsiya. Maqolada bo‘lajak o‘qituvchilarda loyihalash ko‘nikmalarini rivoj-

lantirishga fikrlar bayon etilgan. Bunda o‘qituvchilarni o‘quv jarayonini loyihalash faoliyatiga 

tayyorlashda kreativ faollikni rivojlantirish, ta’lim jarayonni samarali tashkil etishga 

yo‘naltirilgan pedagogik–psixologik treninglar tizimi, ta’lim jarayonini rivojlantirishda fanlararo 

integrasiyani qo‘llash,  o‘quvchilarning kreativ tafakkurini shakllantirish, neyrolingvistik 

dasturlash asosida shaxsga yo‘naltirilgan muammoli ta’lim texnologiyani qo‘llash xususida 

fikrlar dalillangan.  

Kalit so‘zlar. Loyiha, tafakkur, ta’lim jarayoni, integratsiya, model, metod. 

 

Bo‘lajak o‘qituvchilarni loyihalash faoliyatiga tayyorlashni takomillashtirish bo‘yicha 

jahonning etakchi ilmiy markazlari va oliy ta’lim muassasalari, jumladan, Angliya (Centre of 

increasing to pedagogical qualification on base Manchesters university), AQSh (Princeton 

university), AQSh (Association for Educational Communications and Technology – AECT), 

Germaniya (Rheinische Friedrich–Wilhelms–Universität Bonn), Janubiy Koreya (Seoul National 

University, Puchong University, Yonsei University, Sungkyunkwan University, Pohang 

University of Science and Technology, Pusan National University, Chonbuk National University), 

Rossiya (Ta’lim akademiyasi), Fransiya (University of Strasbourg), Yaponiya (Miyagi pedagogika 

universiteti)da tadqiqotlar olib borilmoqda. 

Dunyoning etakchi oliy ta’lim muassasalarida ta’lim jarayonini loyihalashtirish bo‘yicha 

quyidagi ustuvor yo‘nalishlarda tadqiqotlar olib borilmoqda: ta’lim jarayonini tashkil etish va 

boshqarishning pedagogik mexanizmlarini tashxislash va korreksiyalash asosida takomillashtirish; 

o‘quvchilarning kreativ faoliyatini takomillashtirish; ta’lim jarayonini loyihalash ko‘nikmasini 

shakllantirish mexanizmlarini ishlab chiqish; darsda o‘qituvchi va o‘quvchining imkoniyatlarni 

integrasiyalash faoliyatga tayyorlash va hk. 

Loyihalashga oid faoliyat – o‘quv predmetini o‘qitish metodikasini yaxshi biladigan 

o‘qituvchi, dasturchi, psixolog, dizayner va boshqalarning faoliyati. O‘qituvchi o‘zi dars 

beradigan o‘quv predmeti mazmuni, xususiyatlarini hisobga olib ta’lim maqsadi, vositasi, 

natijalarini belgilaydi [1]. 

Loyihalashtirishni amalga oshirish bosqichlari o‘quvchilar tomonidan hal etiladigan 

vazifalar o‘quvchilar faoliyati o‘qituvchi faoliyati o‘qitish shakllari va usullari 

1. Qidiruv–izlanish va muammoni tahlil qilish: loyiha mavzusini tanlash,  loyihani 

rejalashtirish, loyiha mavzusi haqida ma’lumot, muammoni muhokama qilish, o‘qituvchi va 

tengdoshlari bilan vazifalarni shakllantirish, ma’lumotlarni takomillashtirish va tahlil qilish, 

qo‘yilgan maqsadlar va harakat rejasini tanlash, izlanish olib borish,  o‘quvchilarni 

rag‘batlantirish, ishtirokchilar uchun muammo o‘rtaga tashlanadi va uning muhokamasini tashkil 

etadi, loyiha maqsadlarini tushuntiradi, nazorat qiladi, maslahat beradi, muammoga doir suhbat 

tashkil etiladi, hikoya, maslahat, mustaqil ish, ekskursiya. 

2. Loyiha еchimni izlash. 

 o‘quvchilar tomonidan taklif etilgan variantlarini o‘rganish; 

 muammoni echish uchun muqobil variantlarni tanlash; 

 iqtisodiy samaradorlik (fanlararo yoki mavzulararo integrasiya); 

 asosiy echimni tanlash;  

 axborot bilan ishlash; 

 sintez va analiz qilish va g‘oyalarni baholash; 

 grafik ishlarni bajarish; 

 muammoga daxldor takliflarni muhokama qilish; 

 echimlarni tanlashda yordam beradi; 

 maslahat; 

 tavsiya qiladi; 

 suhbatlashish; 

 munozara; 

 “brainstorming”; 

 morfologik tahlil; 

 TRIZ; 

 rolli o‘yin; 

 mustaqil ish  

3. Dars davomida o‘qituvchi va o‘quvchi faoliyatini amalga oshirish rejasini tayyorlash, 

loyihani amalga oshirish.  

 darsga kerakli jihozlarni tanlash; 

 rejalashtirilgan vazifalarni bajarish; 

 joriy sifat nazorati; 

 mashq qilish; 

 mustaqil ish; 

amaliy ishlar  

4. Yakuniy sifat baholash bosqichi. 

 jarayon tahlili   

 natijalar loyiha ijrosi; 

 o‘z–o‘zini tahlil qilish;  

 natijalarni baholash;  

 muammo bo‘yicha himoya tashkil etiladi;  

 o‘quvchilarning muammo atrofidagi bahs–munozarasida qatnashadi; 

 dars jarayonida rolli o‘yin tashkil etiladi; 

 simulyatsiya va faollik o‘yini. 

Loyihalashtirish “ART” (vizual, kinestik), “Kouching”(muammoli vaziyatlarni hal etish), 

“Fallstudy”(aniq vaziyatlar tahlili) motivasiyasini oshirishga qaratilgan “Sinektika”, “VARK” 

interfaol metodlari asosida amalga oshiriladi. 

“VARK” metodi – o‘quvchilarning ko‘rgazmali, audiovizual va kinestetik 

imkoniyatlaridan foydalanib o‘quv materialini o‘rgatishni maqsad qilgan usul. Turli xil 

materiallar:  ko‘rgazmali qurollar, diafilmlar, tovush blankalari va turli xil o‘yinlardan foydalanib 

o‘rgatishni o‘z ichiga oladi. Audialistlar o‘z nutqini eslab qolish va u orqali materialni o‘rganish 

uchun o‘qituvchining tushuntirishlarini tinglashni ma’qul ko‘radi. 

Aynan “faol o‘qitish metodlari ham ana shunday o‘yinlarga tayanilgan xolda tashkil etiladi. 

Har bir o‘yin bir necha daqiqadan tortib, undan ko‘proq vaqt davom etishi mumkin va unda ikkita 

boladan tortib to o‘n o‘quvchigacha ishtirok etadi. Masalan: “ishbop o‘yinlar” yoki “boshqaruv”  

deb yuritiluvchi o‘yinlar bilim va ko‘nikma hosil  qilishga qaratilgan bo‘ladi” [2]. “Ishbilarmonlik 

o‘yinlari” mutaxassislarning kasbiy sifatlarini takomillashuviga  xizmat qiladi.  

“Kompyuterli  ishbilarmonlik”  o‘yinlari  shunday  psixologik vaziyatlar  majmuik sifatida 

o‘yin  ishtirokchilari  bir  vaqtning  o‘zida   ham   o‘yin ishtirokchisi,  ham  kuzatuvchi  bo‘lish  

imkoniyatlariga  ega bo‘ladi.  Ishbop o‘yinlar  keng  ma’noda  turli  ishlab  chiqarish  vaziyatlarida,  

boshqaruv  qarorlarini  qabul  qilish  immitasiya  qilinadi.  Bu  o‘yin  shartlari   bir  guruh  kishi  

orasida  kompyuter  bilan muloqot  tartibidagi  ish rejimida  o‘ynalishi mumkin. 

Ishbop o‘yinlar  –  “faol o‘qitish metodlaridan bo‘lib, u real  o‘rganilayotgan  ob’ektni  

to‘g‘ri  anglash  maqsadida  tahsil  oluvchining  u yoki bu  vaziyatni  o‘yin  holida  talqin   qilishga  

qaratilgan  usuldir” [3]. 

Ishbilarmonlik o‘yinlar keng tarqalgan o‘yin metod sifatida   ma’lum  obrazlarga  kirish,  

o‘sha  obrazga   xos bo‘lgan hissiyotlarni  o‘z boshidan kechirishni taqozo etadi. Mazkur o‘yin 

ishlab  chiqarish jarayonida o‘zini erkin muloqotga oson kirishuvchi shaxs, bilimdon  mutaxassis  

sifatida   namoyon  qilishga zamin yaratadi.   

 “Qabul  qilingan  boshqaruv  qarorlarining  asosiy  jihatlari  va  o‘ziga  xos  xususiyatlari  

ko‘rsatiladi,  bunda   katta  iqtisodiy  samara  beradigan,  qabul   qilingan,  muhim   qarorlar   

alohida   ta’kidlanadi.  O‘yin guruhlari rahbarlarining tavakkal qilishdan ishbilarmonligi  guruh 

umumiy  balini  belgilashda  hisobga  olinadi  hamda  kamchiliklarni   bartaraf  etish  bo‘yicha 

maslahatlar beriladi. Ishbilamonlik  o‘yinidan  olingan  natijalar  bo‘yicha  o‘quv  jarayonini  

tashkil etish bo‘yicha  maslahat” [4] lar  taklif  qilinadi. 

Ishbop o‘yinlarining  belgilari: “boshqaruv  ob’ekti  va  muhitning  modeli  va  mavjudligi, 

rollarning mavjudligi, qaror  qabul  qilishda  rollarning  faoliyat  maqsadlarining  farqliligi, 

ishtirokchilarning  o‘zaro munosabati, umumiy  maqsadning  mavjudligi, jamoa  bo‘lib  qarorlar  

ishlab chiqish, o‘yin davomida qarorlar tizimini tatbiq qilish, qarorlarning  ko‘p  variantliligi, 

hissiy  zo‘riqishni  boshqarish, o‘yin ishtirokchilarini  jamoa tomonidan alohida   baholash”.  

O‘yinda bo‘lajak o‘qituvchining kommunikativ sifatlarini  rivojlantirish, intellektual 

qobiliyati, ziyrakligi, qaror qabul  qilishikabi vazifalar qo‘yiladi. 

